
Timbalan Pengerusi Khazanah meletak jawatan
daripada Lembaga Pengarah

Timbalan Pengerusi Khazanah Nasional Berhad (“Khazanah™), Tan Sri Nor Mohamed Yakcop,
pada hari ini telah mengemukakan surat peletakan jawatan beliau daripada Lembaga Pengarah
Khazanah berkuatkuasa 30 September 2017. Surat peletakan jawatan tersebut telah dikemukakan
beliau pada Mesyuarat Lembaga Pengarah Khazanah ke-84 yang diadakan pada hari ini. Tan Sri
Nor juga akan mengosongkan jawatan Pengerusi Khazanah Research Institute yang disandang
beliau berkuat kuasa tarikh yang sama.

Pengerusi Khazanah, Dato’ Sri Mohd Najib Tun Abdul Razak berkata: “Saya ingin mengucapkan
terima kasih kepada Tan Sri Nor Mohamed Yakcop atas sumbangan beliau kepada Khazanah,
terutamanya peranan beliau dalam pelaksanaan Program Transformasi Syarikat Berkaitan
Kerajaan (“GLC”) berjangka 10 tahun yang diterajui oleh Jawatankuasa Putrajaya bagi Prestasi
Tinggi GLC. Lembaga Pengarah Khazanah menerima keputusan Tan Sri Nor dan mengucapkan
selamat maju jaya kepada beliau.”

Tan Sri Not, 70 tahun, yang telah berkhidmat dalam Lembaga Pengarah Khazanah selama 15
tahun, merupakan ahli lembaga pengarah yang paling lama berkhidmat dan satu-satunya Timbalan
Pengerusi dalam sejarah 23 tahun Khazanah.

Tan Sri Nor telah memainkan peranan penting dalam kejayaan pelbagai inisiatif yang telah
dilaksanakan termasuk rombakan dan transformasi Khazanah dari tahun 2004 hingga sekarang,
Program Transformasi Syarikat Berkaitan Kerajaan yang berjangka 10 tahun dari tahun 2004
hingga 2015, pembangunan pelbagai koridor ekonomi termasuk Iskandar Malaysia, serta
pembentukan Yayasan Hasanah dan Khazanah Research Institute. Semua inisiatif ini telah
dilaksanakan semasa beliau memegang jawatan ahli Lembaga Pengarah serta ketika beliau
memegang pelbagai jawatan dalam perkhidmatan awam termasuk Penasihat Ekonomi kepada
Perdana Menteri (dari tahun 2000 hingga 2003) Menteri Kewangan I (dari tahun 2004 hingga
2009) dan Menteri di Unit Perancang Ekonomi di Jabatan Perdana Menteri (dari tahun 2009
hingga 2013).

Pengurusan dan kakitangan Khazanah ingin merakamkan ucapan penghargaan dan terima kasih
kepada Tan Stri Nor atas sumbangan dan khidmat beliau kepada Khazanah dan negara.

TAMAT

Untuk sebarang maklumat lanjut, sila hubungi Mohd Raslan Md Sharif di talian tel +603 2034
000 atau e-mel raslan.sharif@khazanah.com.my.

Tentang Khazanah Nasional

Khazanah Nasional Berhad adalah dana pelaburan strategik Kerajaan Malaysia yang diamanahkan
untuk menguruskan aset-aset komersial milik Kerajaan dan melaksanakan pelaburan-pelaburan
strategik. Khazanah terlibat dalam pelbagai sektor seperti tenaga, telekomunikasi, institusi
kewangan, penjagaan kesihatan, penerbangan, infrastruktur, riadah & pelancongan, hartanah
kreatif & media, pendidikan dan inovasi & teknologi. Antara syarikat tersenarai utama di bawah
portfolio pelaburan Khazanah adalah Telekom Malaysia Bhd, Tenaga Nasional Bhd, CIMB

Group, Axiata Group Bhd, IHH Healthcare Bhd, Malaysia Airports Holdings Bhd dan UEM
Sunrise Bhd.

Untuk sebarang maklumat lanjut mengenai Khazanah, sila lawat www.khazanah.com.my.

